
<<Պետության կողմից երաշխավորված անվճար և արտոնյալ բժշկական օգնության և սպասարկման ֆինանսավորման հայեցակարգին և հայեցակարգից բխող միջոցառումների ժամանակացույցին հավանություն տալու մասին>> Հայաստանի Հանրապետության կառավարության արձանագրային որոշման նախագծում Հայաստանի Հանրապետության առողջապահության նախարարության կողմից կատարված փոփոխությունների մասին
	NN
	Փաստաթղթում կատարված փոփոխությունը
	Հիմնավորում

	1.
	Հայեցակարգի նախագծի 35-րդ կետի 1)-ին ենթակետը խմբագրվել է և շարադրվել է հետևյալ կերպ.

«35. Արտահիվանդանոցային ծառայությունների մասով առաջարկվում է.

1) առողջության առաջնային պահպանման ծառայությունները ֆինանսավորել բացառապես ըստ ԱԱՊ բժշկի մոտ գրանցված բնակչության թվաքանակի,»:

	Նշված ենթակետի նախկին տարբերակը շարադրված էր հետևյալ կերպ. «2014 թվականի հունվարի 1-ից անցում կատարել առողջության առաջնային պահպանման ծառայությունները բացառապես ըստ ԱԱՊ բժշկի մոտ գրանցված բնակչության թվաքանակի ֆինանսավորելու սկզբունքին»:  Հաշվի առնելով, որ «Հայաստանի Հանրապետության կառավարության 2004 թվականի մարտի 4-ի N 318-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության 2013 թվականի ապրիլի 11-ի N 350-Ն որոշմամբ արդեն իսկ ամրագրված է վերոհիշյալ ժամկետը՝ հայեցակարգում այն կրկնելու անհրաժեշտություն չկա, ամրագրվում է միայն սկզբունքը: 

	2.
	Վերախմբագրվել է Հայեցակարգի նախագծի 48-րդ կետը և հանվել է 49-րդ կետը:
	Նշված կետերը վերաբերվում են պետական պատվերի տեղադրման գործող կարգի վերանայման անհրաժեշտությանը: Հաշվի առնելով, որ պետական պատվերի տեղադրման գործընթացը սերտորեն առնչվում է ոչ միայն պետական ֆինանսավորման գործառույթներին, այլ նաև առողջապահության ոլորտի կադրային ներուժին, տեխնոլոգիական և տարածքային ապահովվածության խնդիրներին, լիցենզավորման գործընթացին և այլ հարցերի, նպատակահարմար է սույն Հայեցակարգում արձանագրել խնդրի առկայությունը և կարևորությունը, իսկ կարգի վերանայման կոնկրետ սկզբունքներին և ուղիներին անդրադառնալ  համապատասխան նորմատիվ-իրավական փաստաթղթերի լրացուցիչ քննարկումներից հետո:

	3. 
	Հայեցակարգից բխող միջոցառումների ժամանակացույցի (արձանագրային որոշման նախագծի հավելված 2) 1-ին կետում, 4-րդ սյունակում «2013 թվականի հունիսի երրորդ տասնօրյակ» թվերը և բառերը փոխարինվել են «2013 թվականի օգոստոսի առաջին տասնօրյակ» թվերով և բառերով:
	Ժամանակացույցում նշված նախորդ ժամկետը նախատեսվել էր ՀՀ առողջապահության նախարարության N ՀԴ/ՊԳ/853-13 գրությամբ 2013 թվականի հունվարի 30-ին ՀՀ կառավարություն ներկայացված արձանագրային որոշման նախագծում: Հետագայում որոշման նախագծում անհրաժեշտություն առաջացավ կատարել հավելյալ փոփոխություններ՝ կապված «Օրենսդրության կարգավորման ազգային կենտրոն» ԾԻԳ-ի կողմից ներկայացված առաջարկությունների հետ, որի կապակցությամբ  որոշման նախագծի հաստատման նախատեսվող ժամկետը տեղափոխվեց 2013 թվականի մայիս ամիս:  Ելնելով վերոհիշյալից, ինչպես նաև նկատի ունենալով հայեցակարգից բխող միջոցառումների միջգերատեսչական բնույթը, ինչը ենթադրում է մշակման ենթակա կառավարության որոշումների նախագծերի համաձայնեցումներ տարբեր նախարարությունների և գերատեսչությունների հետ, անհրաժեշտություն է առաջացել վերանայել նշված ժամկետը: 

